
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

 

 

 



 

4 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

Annotatsiya. Ushbu maqolada Zahiriddin Muhammad Bobur dunyoqarashida vatanparvarlik gʻoyalarining 
shakllanishi va rivojlanishi tarixiy-falsafiy nuqtai nazardan tahlil qilinadi. Tadqiqotda temuriylar davridagi 
davlatchilik anʼanalari, Sharq maʼrifati, tasavvufiy ruhiyat va insonparvarlik konsepsiyalarining Bobur tafakkuriga 
koʻrsatgan taʼsiri yoritiladi. “Boburnoma” hamda Boburning lirik merosida vatanga munosabat, adolat, sadoqat, 
fuqarolik masʼuliyati kabi gʻoyalarning mazmun-mohiyati ochib beriladi. Maqolada Boburning shaxsiy hayot 
tajribasi, siyosiy faoliyati va ruhiy iztiroblari vatanparvarlik qarashlari shakllanishida qanday ontologik omil 
sifatida namoyon boʻlishi koʻrsatiladi. Shuningdek, Bobur vatanparvarlik konsepsiyasining zamonaviy maʼnaviy-
tarbiyaviy jarayonlar uchun nazariy ahamiyati asoslab beriladi. 

Kirish. Zahiriddin Muhammad Boburning falsafasi, xususan uning vatanparvarlikka oid 

qarashlari, bugungi zamonaviy maʼnaviy hayotning markaziy yoʻnalishlaridan biri — milliy 

oʻzlikni anglash va maʼnaviy barqarorlikni mustahkamlash bilan uzviy bogʻliqdir. Uning 

asarlaridagi vatanparvarlik gʻoyasi — inson, jamiyat va davlat oʻrtasidagi maʼnaviy 

munosabatlarni uygʻunlashtiruvchi falsafiy tizim sifatida namoyon boʻladi. 

Mutafakkirning “Boburnoma” asari tahlil qilinganda, uning har bir sahifasida vatanga 

nisbatan chuqur muhabbat, milliy taqdir uchun ichki iztirob va maʼnaviy masʼuliyat tuygʻusi 

yuksak badiiy va falsafiy ifoda topganini koʻrish mumkin. Asarda Boburning shaxsiy 

kechinmalari, siyosiy-ijtimoiy voqealar va tarixiy holatlar orqali yurtga sadoqat, el-yurti uchun 

mushtarak dard-u tashvishlar teran aks ettiriladi. Fargʻonadan to Hindistongacha boʻlgan uning 

uzoq va oʻta murakkab tarixiy safarlari davomida mutafakkir jismonan vatandan ajrab 

yashagan boʻlsa-da, maʼnan va ruhan uning ajralmas qismi sifatida namoyon boʻladi. Uning 

qalbidagi vatanparvarlik hissi nafaqat siyosiy yoki harbiy, balki falsafiy va maʼnaviy qadriyat 

sifatida shakllangan. Shu jihatdan Bobur falsafasida vatanparvarlik – inson va davlat 

munosabatlarining maʼnaviy asosidir. 

Adabiyotlar tahlili. Zahiriddin Bobur merosi haqidagi ilmiy tadqiqotlar koʻp qirrali 

boʻlib, uning shaxsiyati, davlat arbobi sifatidagi faoliyati, badiiy ijodi va tarixiy 

manbashunoslikdagi oʻrni keng yoritilgan. Ammo Bobur dunyoqarashidagi vatanparvarlik 

gʻoyalarini falsafiy-tarixiy jihatdan yaxlit bir tizim sifatida tadqiq etish haligacha yetarlicha 

chuqurlikda amalga oshirilmagan. Mavjud adabiyotlarning tahlili ushbu mavzuning murakkab 

va sinkretik tabiatga ega ekanini koʻrsatadi. 

Temuriylar davlatchilik maktabini oʻrgangan tadqiqotchilar B. Akromov, Sh. Vohidov va 

boshqalar bu davrdagi siyosiy-huquqiy madaniyat shaxsning Vatanga munosabatini 

shakllantirishda muhim rol oʻynaganini taʼkidlaydilar. Ularning fikricha, Boburning davlat 

boshqaruvi tajribasi, uning adolat va insofni yuksak qadrlashi ana shu anʼanalarning amaliy 

davomi sifatida namoyon boʻladi. Bu holat Bobur shaxsiyatidagi vatanparvarlik gʻoyalarining 

mohiyatini tushunish uchun muhim asos yaratadi. “Boburnoma”ni oʻrgangan xorijlik olimlar  

A. Beveridj, E. Denison Ross, S. Deyl boshqalar Boburning tarixiy kuzatishlari, ruhiy 

kechinmalari va shaxsiy tajribasi uning dunyoqarashini beqiyos boyitganini taʼkidlaydilar. 

Ularning ishlarda Boburdagi vatan sogʻinchi, yurtdan ayrilik azobi, Vatanga sadoqatning 

ontologik mazmuni badiiy-tarixiy dalillar asosida talqin qilinadi. 

Boburning lirik merosi, ayniqsa gʻazallari, vatanparvarlik ruhiyatini nechogʻli chuqur va 

obrazli tarzda ifoda etganini koʻrsatadi. Z.Pirmuhamedov va S.Rahmatullayev kabi 

tadqiqotchilarning fikricha, Boburning poetik olamidagi vatan haqidagi iztirob, muhabbat va 

sadoqat motivlari tasavvufiy maʼrifati bilan uygʻun holda namoyon boʻladi. Bu talqinlar 

Boburdagi vatanparvarlik faqat siyosiy tushuncha emas, balki ruhiy-maʼnaviy holat sifatida 

shakllanganini koʻrsatadi. 

Mavjud adabiyotlarning tahlili shuni anglatadiki, Bobur dunyoqarashidagi 

vatanparvarlik gʻoyalari bir vaqtning oʻzida tarixiy, falsafiy, maʼnaviy va badiiy omillar 

uygʻunligidan kelib chiqqan sinkretik tizimdir. Ilmiy manbalarda ushbu jihatlar alohida tadqiq 

qilingan boʻlsada, ularni bir-biriga bogʻlangan falsafiy-ontologik asos sifatida oʻrganish yangi 

tadqiqotlar uchun muhim yoʻnalish hisoblanadi. 

Mеtod va mеtodologiya. Maqolada analiz va sintez, dialektik, sinergetik, germenevtik 

kabi ilmiy bilish usullaridan foydalanilgan.   

Muhokama. Bobur falsafasi insonni faqat ijtimoiy mavjudot sifatida emas, balki 

maʼnaviy masʼuliyat egasi sifatida koʻradi. Uning “Boburnoma” asaridagi vatanga sadoqat, 

xalqqa muhabbat va adolatli boshqaruv gʻoyalari bugungi “Yangi Oʻzbekiston – uchinchi 

Renessans sari” gʻoyasi bilan maʼnaviy jihatdan hamohangdir. Chunki har ikki tizimda ham 

inson omili, milliy gʻurur va maʼnaviy javobgarlik davlat taraqqiyotining asosiy mezoni sifatida 

belgilanadi. 

Boburning vatanparvarlik falsafasi bugungi zamon falsafiy paradigmalarida — milliy 

gʻoya, mafkuraviy barqarorlik, maʼnaviy xavfsizlik, fuqarolik masʼuliyati kabi tushunchalar 

bilan chambarchas bogʻlangan. Uning fikricha, millatning kuch-qudrati uning maʼnaviy birligida 

namoyon boʻladi. Shu nuqtai nazardan, Boburning vatan haqidagi gʻoyalari zamonaviy davlat 

falsafasi va maʼnaviyat siyosatida qoʻllanilayotgan “Fuqarolik jamiyati”, “Vatanga sadoqat”, 

“Milliy tiklanishdan milliy yuksalish sari” kabi konsepsiyalar bilan metodologik uygʻunlikka 

ega. 

Mutafakkirning vatanga nisbatan cheksiz muhabbati uning shaxsiy hayoti va taqdirida 

ham maxsus falsafiy-majoziy mazmun kasb etadi. U yurtdan uzoqda yashagan davrlarida ham 

oʻzini Fargʻona madaniy-maʼnaviy manzarasining ajralmas qismi sifatida anglaydi. Bu esa, 

insonning “maʼnaviy Vatani” haqidagi falsafiy konsepsiyaga toʻla muvofiq keladi, yaʼni Vatan 

faqat geografik hudud emas, balki shaxsning ruhiy-axloqiy olamidagi ildiz, maʼnaviy mehr-

mamlakat sifatida namoyon boʻladi. 

Taʼkidlash joizki, zamonaviy gumanitar fanlarda, xususan falsafa, madaniyatshunoslik 

va siyosatshunoslik sohalarida “vatanparvarlik” tushunchasi globallashuv davrida yangi bir 

maʼno kasb etmoqda. Bu jarayonda Bobur falsafasi milliy qadriyatlarning universallashuvi va 

umuminsoniylashuvi uchun muhim nazariy asos sifatida namoyon boʻladi. Uning gʻoyalarida 

Vatanga muhabbat — nafaqat milliy, balki umumbashariy fazilat sifatida ifoda etilgan. Sharq 

falsafasida “vatan” tushunchasi moddiy hududdan koʻra, maʼnaviy-majoziy mohiyat kasb etgan. 

U insonning axloqiy kamoloti, vijdoni va maʼnaviy tayanchi bilan uzviy bogʻliqdir. Bu anʼana 

islomiy tasavvuf, axloqshunoslik va siyosatshunoslik maktablari orqali shakllangan. Zahiriddin 

Muhammad Boburning falsafiy merosida vatanparvarlik gʻoyasi faqatgina siyosiy yoki tarixiy 

voqealar bilan cheklanib qolmay, balki inson ruhiyatining chuqur ichki kechinmalari va 

maʼnaviy oʻzligining asosiy mezoni sifatida ham namoyon boʻladi. 

Bobur falsafasini chuqur anglash uchun uning vatanga munosabatini Abu Nasr Forobiy, 

Imom Gʻazzoliy, Abdurahmon Jomiy va Alisher Navoiy kabi mutafakkirlar merosi bilan qiyosiy 

tahlil etish zarur. Bu qiyosiy yondashuv nafaqat umumiy ilmiy gʻoyalarni ochadi, balki har bir 

mutafakkirning axloq, muhabbat va masʼuliyat toʻgʻrisidagi falsafiy qarashlarini yangi ilmiy 

nuqtai nazardan yoritadi. 

Zahiriddin Muhammad Bobur uchun Vatan – moddiy joy emas, balki maʼnaviy borliq 

holatidir. Uning “Boburnoma”sidagi sheʼriy va nasriy iqtiboslardan anglashiladiki, u yurtdan 

ayriliqni jismoniy azob emas, ruhiy qiynoq sifatida qabul qiladi. Shuningdek, Boburning falsafiy 

qarashlarida vatanparvarlik axloqiy burch sifatida namoyon boʻladi. Uningcha, adolatli 

podshoh boʻlish uchun, avvalo, vatanga muhabbat va xalq taqdiri uchun masʼuliyat tuygʻusi 

zarur. Ramesh Lal (Ramesh Lal) taʼkidlaydiki, Bobur vatanni nafaqat siyosiy hudud, balki inson 

vijdonining guvohi sifatida talqin etadi [1]. 

Abu Nasr Forobiyning “Fozil shahar ahli” asarida vatan tushunchasi axloqiy-falsafiy 

jamoa va fozil jamiyat bilan bogʻlangan. Uningcha, insonning baxti — fozil jamiyatda, yaʼni odil 

davlat va maʼnaviy birlikka ega vatanda boʻlishi mumkin [11]. Farobiyda “vatanparvarlik” — 

insoniyatning umumiy maqsadi boʻlgan “saodat”ga erishish vositasi sifatida namoyon boʻladi. 

U jismoniy hudud emas, balki inson kamolotining ijtimoiy muhitidir. Har ikki mutafakkir 

qarashlarida vatan maʼnaviy kamolot bilan bogʻlangan. Biroq, Farobiy vatanni ideal jamiyat 

sifatida talqin etgan boʻlsa, Bobur uni ruhiy muhabbat va axloqiy masʼuliyat nuqtai nazaridan 

talqin qilgan. 

Imom Gʻazzoliy “Ihyo ulumid-din” asarida muhabbat va ixlosni Alloh yaratgan borliqqa 

muhabbat bilan bogʻlaydi. Uningcha, Vatanni sevish — Yaratganni sevishning amaliy 

koʻrinishidir. Gʻazzoliy fikricha, insonning vatanga muhabbati uning maʼnaviy poklanishiga 

xizmat qiladi. Taʼkidlash joizki, har ikkala mutafakkir qarashlarida vatanparvarlik axloqiy va 

maʼnaviy his sifatida talqin etilgan. Biroq, Gʻazzoliyda u ilohiy muhabbatning ifodasi, Boburda 

esa, vijdon va masʼuliyat timsoli sifatida tadqiq qilingan. 

Hazrat Navoiy “Mehr va muhabbat” konsepsiyasida vatanga muhabbatni insonparvarlik 

va xalqparvarlik gʻoyalari bilan bogʻlaydi. Uningcha, vatanni sevmoq — insonning maʼnaviy 

kamolotiga xizmat qilishdir. Mutafakkir “Xamsa” asarida davlatchilik va odillikni 

vatanparvarlikning asosi deb bilib, shunday yozadi: “El ichida mehr qilmoq vatanni sevmoqdir” 

[10]. Hazrat Navoiy va Bobur Mirzo qarashlaridagi umumiylik shundan iboratki, ular vatan 

muhabbatini inson vijdoni va maʼnaviyati bilan bogʻliq holda tadqiq qilganlar. Biroq, Navoiyda 

vatanparvarlik ijtimoiy birlik va maʼrifat bilan, Boburda shaxsiy ruhiy iztirob va siyosiy 

masʼuliyat bilan oʻzaro aloqadorlikda bogʻlangan. Jomiyning “Nafahot ul-uns” va “Bahoriston” 

asarlarida vatan muhabbati sufiy maʼrifatining tarkibiy qismi sifatida ifodalangan. Uningcha, 

vatan — insonning “asli”ga qaytish ramzi, yaʼni ilohiy vatandir [8]. Mutafakkirlarning har 

ikkisida ham vatan maʼnaviy maskan sifatida talqin etilgan. Shu bilan birga, Jomiyda vatan — 

transsendental, ilohiy manbaga qaytish ramzi, Boburda yurtni sogʻinish va maʼnaviy masʼuliyat 

ramzi sifatida tadqiq etilgan. 

Farobiy, Gʻazzoliy, Navoiy va Jomiyda vatan muhabbati jamiyat, maʼnaviyat va ilohiy 

muhabbat bilan bogʻlangan boʻlsa, Boburda u shaxsiy ruhiy iztirob va axloqiy masʼuliyat bilan 

singib ketgan. Boburning vatanparvarlik falsafasi Sharq mutafakkirlari anʼanasini davom 

ettiradi, ammo uning asosiy yangiligi — ruhiy-axloqiy ichki kechinma orqali vatan muhabbatini 

falsafiy darajaga olib chiqishidir. U vatanni moddiy hudud emas, balki inson vijdoni va maʼnaviy 

borligʻi sifatida talqin etib, vatanparvarlikni shaxsiy va ijtimoiy masʼuliyat birligi sifatida 

qoʻyadi. 

Taʼkidlash joizki, Zahiriddin Muhammad Boburning falsafasi — bu nafaqat davlatchilik 

yoki adabiy meros, shu bilan birga insonning ruhiy va maʼnaviy dunyosini ifoda etuvchi falsafiy 

tafakkur tizimidir. Uning ijodidagi eng taʼsirli yetakchi mazmun — Vatan sogʻinchi, yaʼni 

yurtdan ayrilik tuygʻusining maʼnaviy qiymati va falsafiy maʼnosi hisoblanadi. 

Zahiriddin, bu qanday savdo, 

Qora hijrat sari yuz tutmoq? 

Yuragingni etar-ku ado, 

Tirik turib, Vatandan ketmoq…[5] 

Ontologik nuqtai nazarga koʻra, Bobur uchun “Vatan” bu nafaqat geografik makon yoki 

siyosiy hudud, balki borliqning maʼnaviy markazi, insonning ichki ongi va ruhiy ildizi hamdir. 

“Qora hijrat” iborasi shundan dalolat beradiki, u nafaqat jismoniy koʻchishni, balki borliqdan 

uzilish, insonning oʻz mohiyatidan ajralib qolish holatini anglatadi. Shu jihatdan, Bobur 

falsafasida Vatan — ontologik hozirlik va ruhiy muqaddas makon sifatida namoyon boʻladi. Bu 

toʻrtlikda “Tirik turib, Vatandan ketmoq” — bu ekzistensial oʻlim ramzidir. Inson jisman tirik, 

ammo maʼnaviy jihatdan yoʻqqa aylanadi. 

Aksiologik talqinga koʻra, mutafakkirning fikricha, Vatan insonning axloqiy va vijdoniy 

qadriyatidir. Asarda uning vatanparvarlik gʻoyalari hissiy muhabbat tarzida emas, balki axloqiy 

zarurat sifatida namoyon boʻladi. Shu bois Mirzo Bobur taʼlimotida Vatan inson vijdonini 

oʻlchovchi axloqiy kategoriya va uning ruhiy adolatini ifoda etuvchi asosiy meʼyor sifatida talqin 

qilinadi. Bu jihatdan Bobur Navoiy anʼanasidagi axloqiy vatanparvarlik maktabining 

davomchisidir, chunki u Vatanga muhabbatni amaliy faoliyat va maʼnaviy masʼuliyat bilan 

uygʻunlashtiradi. Vatanni sevish  Bobur uchun nafaqat tuygʻu, balki axloqiy burchdir. 

Ekzistensial talqinga koʻra, bu toʻrtlikdagi hissiy kuch Boburning ichki dunyosidagi 

ijtimoiy fojia va ruhiy parokandalikni ifoda etadi. “Qora hijrat”  insonning oʻzligi bilan ziddiyatga 

tushish holatini namoyon etadi. Toʻrtlikdagi “yuragangni yetar-ku ado” degan soʻzlari ruhiy 

yechimsizlikni, vijdon azobini anglatadi. Bu holat falsafada ekzistensial qiyinchilik, yaʼni 

“borliqda oʻz oʻrnini yoʻqotish” holati deb taʼriflanadi. Boburning ruhiy iztirobi uning insoniy 

mohiyatining tirikligi belgisidir. Ushbu maʼnoda, ijod vijdonning ovozidir. 

Bobur falsafasida Vatan tushunchasi ontologik asosga, axloqiy mazmunga va 

ekzistensial ruhiylikka ega murakkab maʼnaviy kategoriyadir. Uning “Tirik turib, Vatandan 

ketmoq” degan falsafiy soʻzlari nafaqat tarixiy hijratni, balki inson va Vatan oʻrtasidagi abadiy 

maʼnaviy rishtani oʻzida namoyon etadi. Ramesh Lal taʼkidlaganidek, “Bobur uchun yurt — 

ruhiy ildizdir, uni yoʻqotish — inson mohiyatining bir qismini yoʻqotish bilan barobar” [7]. 

Bobur ijodida sufiyona taʼsir kuchli boʻlganligi sezish qiyin emas. Mutafakkir sogʻinchi 

jismoniy yurtga nisbatan emas, balki “ilohiy vatan”ga intilish ramzi sifatida ham namoyon 

boʻladi. Mazkur jihat uni Abdurahmon Jomiy va Imom Gʻazzoliylar bilan yaqinlashtiradi. 

Jomiyning “Bahoriston” asarida shunday fikr bor: “Sening haqiqiy vataning — Allohga yaqinlik 

maskanidir; dunyo faqat muvaqqat mehmonxona”. Bobur ijodida ham xuddi shu maʼno koʻzga 

tashlanadi. Boburda Vatan sogʻinchi Boburiylar davlati yoki Samarqand haqidagi orzu bilan 

cheklanmaydi, u insonning ruhiy poklanish yoʻlidagi maʼnaviy chaqirigʻi sifatida namoyon 

boʻladi. Shu maʼnoda, Bobur falsafasi sufiy paradigma bilan uygʻun, yaʼni moddiy vatanni 

sogʻinish orqali u maʼnaviy vatanga, yaʼni ruhiy birlik holatiga intiladi. 

Bobur falsafasida “Vatan” tushunchasi faqat geografik hudud emas, balki insonning 

maʼnaviy aydiniyligi va vijdoni bilan bogʻliq ildiz sifatida talqin etiladi. Mutafakkirning ushbu 

satrlarida bu hissiyot falsafiy darajaga koʻtarilgan: “Yurtdin ayrilgʻon dilda doim bir alam boʻlur. 

Fargʻonani eslasam, koʻnglimda shodlik va huzn birla aralash hol paydo boʻlur” [3]. Bobur 

Vatanni “jon manzili” deb ataydi. Bu ifoda tasavvufiy maʼnoda insonning ruhiy maskani, 

maʼnaviy manbai degan maʼnoni anglatadi. Uning fikricha, Vatan insonning ichki olamini 

belgilaydi, axloqiy ildiz vazifasini bajaradi. 

Ey dil, agar yurt yodi kelsa, sabr qil,  

Hijronda ham muhabbatni asra, dil.  

Vatandan ayrilmoq jismga ogʻriqdur,  

Ammo undan ham ogʻir – yurtni unutmoqdur [4]. 

Juda chuqur va maʼnaviy gʻoya bilan sugʻorilgan bu sheʼr mutafakkir falsafasidagi 

vatanparvarlikning ontologik va axloqiy mohiyatini yoritib beradi. Unda vatanga muhabbat 

nafaqat hissiy, balki falsafiy va irfoniy qiymat sifatida talqin etilgan. 

“Ey dil, agar yurt yodi kelsa, sabr qil,” — bu yerda “dil” insonning maʼnaviy markazi, yaʼni 

ong va vijdon manbai sifatida talqin etiladi. Bobur falsafasida “yurt” tushunchasi jismoniy 

hududdan keng maʼnoga ega boʻlib, u inson borligʻining manbai, maʼnaviy ildizi va ontologik 

vujudning bir qismi hisoblanadi. Sabr esa, faqat toqat emas, balki borliqni anglash yoʻlidagi 

irodaviy tetiklikdir. Demak, Boburning ushbu satrdagi murojaati insonning vatan sogʻinchini 

sabr-qatʼiyat orqali maʼnaviy oʻsish va maʼrifat bosqichiga koʻtarishga qaratilgan. Bunda falsafiy 

mazmun shundan iboratki, Vatanni sogʻinish — ruhning oʻz maʼnaviy ildizini izlash jarayonidir.  

“Hijronda ham muhabbatni asra, dil” — bu yerda hijron (ayriliq) inson hayotidagi ruhiy 

sinov, maʼnaviy murosa va botiniy chidamning ramzi sifatida talqin qilingan. Mutafakkir 

“asrash” soʻzini ishlatish orqali muhabbatni axloqiy majburiyat sifatida koʻrsatadi. Muhabbat 

qalbning tuygʻusi bilan birga, insonning oʻz yurti va xalqiga nisbatan maʼnaviy masʼuliyatini 

namoyon etadi. U insonni jamiyatga bogʻlab turuvchi sadoqat ramzi. Falsafiy nuqtai nazardan 

muhabbat inson vujudini maʼrifat bilan toʻldiruvchi ijodiy kuch hisoblanib, uni muhofaza etish 

insoniy qiyofani saqlashdir.  

“Vatandan ayrilmoq jismga ogʻriqdur” satrida mutafakkir insonning jismoniy va ruhiy 

tabiati oʻrtasidagi ziddiyatni koʻrsatadi. Bunda Vatandan ayrilish nafaqat siyosiy yoki jismoniy 

yoʻqotish, balki ruhiy kamolotga zarar sifatida qabul qilinadi. Mazkur fikr Abu Homid Gʻazzoliy 

va Abdurahmon Jomiyning irfoniy taʼlimoti, yaʼni insonning haqiqiy borligʻi moddiy jismda 

emas, balki ilohiy manbada mujassam degan fikrlariga hamohangdir. Shuning uchun odam 

dunyoviy hayotda ayriliqni his qiladi, chunki ruhining asl maskani uni yaratgan Ilohiy 

haqiqatdir. Insonning maʼnaviy kamolotga intilishi ruhning oʻz vataniga qaytish yoʻlidir. Ushbu 

fikrlardan xulosa shuki,  insonning yurt bilan bogʻlanishi  uning borliq manbasiga bogʻlanishidir. 

“Ammo undan ham ogʻir – yurtni unutmoqdur” — bu satrda Bobur falsafasi yuksaklikka 

erishadi. Unga koʻra, jismoniy ayrilish ogʻriq bersa ham, maʼnaviy ayrilish halokatdir. Yurtni 

unutmoq oʻzlikni yoʻqotish, vijdon va xotirani oʻchirishdir. Mazkur fikrda ekzistensial axloqning 

asosi mujassam, yaʼni insonning maʼnaviy hayoti xotira bilan, xotira esa, vatan bilan bogʻliqdir.  

Bobur falsafasida Vatanga muhabbat hissi shunchaki ehtiros emas, balki insonning 

axloqiy burchi va vijdon pokligi bilan chambarchas bogʻliq. «Kimki yurtini sevmas, uning 

qalbida rahm yoʻq. Kimki xalqqa rahm qilmas, unda insoniylik yoʻq» [6]. Bunda Mirzo Bobur 

vatanparvarlikni insonning axloqiy mohiyati bilan oʻzaro bogʻlaydi, yaʼni yurtni sevish 

vijdonning ifodasi boʻlsa, xalqqa rahm qilish  insoniylikning belgisi sifatida izohlanadi.  

Bobur oʻz falsafiy qarashlarida davlatni faqat siyosiy tuzilma sifatida emas, balki axloqiy 

jamoa, yaʼni maʼnaviy vatan sifatida talqin qiladi. Shuning uchun u adolatsiz hukmdorni 

“vatanga xiyonat qiluvchi” zolim sifatida izohlaydi. “Podshohga kerak ikki sifat: ilm va adolat, 

Biri yoʻq boʻlsa, podshohlikka xiyonat”. 

Mazkur fikrdagi “xiyonat” soʻzi siyosiy maʼnoda emas, balki axloqiy-falsafiy maʼnoda 

qoʻllanilgan boʻlib, adolatsizlik davlatni yemiruvchi kuch, vatanni maʼnaviy halokatga 

yetaklovchi holat sifatida talqin qilinadi. Vatanning barqarorligi siyosiy institutlarda emas, 

balki adolatli munosabatda namoyon boʻladi. Bundan xulosa shuki, Zahiriddin Muhammad 

Bobur uchun adolat siyosiy vosita emas, balki vatanning maʼnaviy quvvati va jamiyat 

ruhiyatining tartibidir. Ikkinchidan, Vatanni sevish uning ahliga insof bilan munosabatda 

boʻlishlikdir. Uchinchidan, podshoh uchun adolat  yurtni asrash vositasi, xalq uchun esa, vatanni 

his etish mezonidir. Demak, Bobur falsafasida adolatli podshohlik va vatanparvarlik bir 

maʼnaviy tuzilmaning ikki qirrasidir: biri ruhiy quvvat beradigan boʻlsa, ikkinchisi uni bevosita 

amalga oshiradi. Shunday qilib, Bobur falsafasida adolat Vatanning maʼnaviy yuragi, 

vatanparvarlik esa, uning ritmi hisoblanadi. Bobur insonni tabiatan ijtimoiy mavjudot sifatida 

qabul qiladi. Bu bayt irfoniy-maʼnaviy mazmunda boʻlsa-da, falsafiy jihatdan juda muhim 

hisoblanadi. Inson oʻzligini faqat xalq, jamoa bilan muloqotda anglaydi.  

Zahiriddin Muhammad Boburning vatanparvarlik falsafasi zamonaviy maʼnaviy 

paradigmalarda ham oʻz dolzarbligini saqlab qolgan. Mutafakkirning gʻoyalari bugungi kunda 

“milliy oʻzlik”, “maʼnaviy barqarorlik”, “ijtimoiy birdamlik” tushunchalari bilan mushtaraklik 

kasb etadi. Shu boisdan, Boburning vatanparvarlik haqidagi falsafasi nafaqat tarixiy 

ahamiyatga, balki zamonaviy falsafiy va maʼnaviy jarayonlarda amaliy qiymatga ham ega.  

Taʼkidlash joizki, tadqiqot davomida shunday xulosa qilish mumkinki, “Boburnoma”dagi 

vatanparvarlik gʻoyasi insonning ruhiy, axloqiy va ijtimoiy mohiyatini belgilaydigan falsafiy 

konsepsiya hisoblanadi. Unda Vatan: 

• maʼnaviy ildiz sifatida – insonning ichki dunyosi bilan bogʻlanadi; 

• ijtimoiy burch sifatida – vijdon va adolat orqali amalga oshadi; 

• falsafiy qiymat sifatida – insonning barqaror ruhiy oʻzligini belgilaydi. 

Zahiriddin Muhammad Bobur falsafasida vatanparvarlik gʻoyalari faqat siyosiy yoki lirik 

hissiyot sifatida emas, balki insonning ontologik vujudi va axloqiy oʻzligining ifodasi sifatida 

namoyon boʻladi. Uning “Boburnoma”sida vatanga muhabbat insonning maʼnaviy ildizlariga 

sadoqat va tarixiy xotirani asrash bilan bogʻlangan umumbashariy qadriyat sifatida talqin 

etiladi. Bobur uchun Vatan bu faqat tugʻilgan makon emas, ruhning manbai, insonning maʼnaviy 

markazidir. Shuning uchun u Vatandan ayrilishni jismoniy azobdan ham ogʻir ruhiy iztirob 

sifatida anglaydi. Bu holat “Fargʻona yurtidan ayrilgan kunlarimda dilda bir ogʻriq boʻlur edi” 

degan satrlarda oʻz ifodasini topadi. 

Xulosa. Mutafakkirning falsafiy qarashlarida Vatanni sevish — uning qiymatini 

anglashdan boshlanadi. Bu fikr axloqiy-falsafiy jihatdan “maʼnaviy anglash orqali muhabbat” 

tamoyilini ifoda etadi. Demak, Bobur falsafasida vatanparvarlik insonning ruhiy kamolot 

bosqichidir, yaʼni yurtni sevgan shaxs oʻz ongini, oʻz qadriyatini anglay oladi. 

Boburning Vatanga boʻlgan muhabbati oʻz zamoni uchun ham falsafiy, ham mafkuraviy 

ahamiyat kasb etgan. U Vatanni nafaqat shaxsiy sogʻinch, balki ijtimoiy birlik va maʼnaviy 

quvvat manbai sifatida koʻradi. Bu jihatdan uning qarashlari Abu Homid Gʻazzoliyning 

“maxluqotga muhabbat — Xoliqqa muhabbatning ifodasidir” degan irfoniy gʻoyalari bilan 

hamohangdir. Shu maʼnoda Bobur falsafasidagi vatanparvarlik ijtimoiy maʼnaviyatning falsafiy 

modelini tashkil qiladi. Unda muhabbat, sabr, xotira va oʻzlik gʻoyalari uygʻun bir tizimda ifoda 

topadi. Bu qarash nafaqat tarixiy meros, balki zamonaviy milliy maʼnaviyatni anglashda ham 

metodologik ahamiyat kasb etadi. 

Bobur falsafasidagi vatanparvarlik gʻoyalari inson ongidagi “oʻzlikni anglash” 

jarayonining maʼnaviy-ontologik ifodasidir. Unda vatanni sevish nafaqat hissiy ehtiyoj, balki 

axloqiy burch va ruhiy kamolotning belgisidir. Shu jihatdan, Bobur falsafasi bugungi “Yangi 

Oʻzbekiston” maʼnaviy siyosatining ilmiy ildizlaridan biri sifatida dolzarb ahamiyat kasb etadi. 

Adabiyotlar/Литература/References: 

1. Lal R. Babur and His Times. — New Delhi: Munshiram Manoharlal Publishers, 1980. — 
312 p. 

2. Бертельс Е.Э. Навои и Джами. – М.: Наука, 1965. – 346 с. 
3. Бобур З.М. Бобурнома. — Тошкент: “Ўзбекистон миллий энциклопедияси” Давлат 

илмий нашриёти, 2017. — 544 б. 
4. Бобур З.М. Ғазаллар девони. — Тошкент: Адабиёт, 2010. — Б. 61. 
5. Бобур З.М. Девон. – Тошкент: Ғ. Ғулом номидаги Адабиёт ва санъат нашриёти, 1991. 

– 368 б. 
6. Бобур энциклопедияси. — Тошкент : “Ўзбекистон миллий энциклопедияси” 

Нашриёти, 2014. — 688 б. 
7. Бобур. Бобурнома: изоҳли луғат. Тузувчи: Қосимов Б. — Тошкент : Фан, 1989. — 356 

б. 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/11 (5) – 2025  

 

185 

8. Жомий. Сабот ул-ожизин / нашрга тайёрл. И.Ҳаққул. – Тошкент: Адабиёт, 1999. – 
228 б. 

9. Комилов Н. Фаробий ва Шарқ фалсафаси. – Тошкент: Фан, 1996. – 215 б. 
10. Навоий А. Ҳамса. — Тошкент: Ғафур Ғулом номидаги Адабиёт ва санъат нашриёти, 

1989. — Т. 4. —Б.227. 
11. Фаробий. Фозил одамлар шаҳри. -Тошкент, 2007. -Б. 45 
 
 



 

474 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ S/11 (5) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 
 
 

mailto:scienceproblems.uz@gmail.com

